
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԱԶԳԱՅԻՆ ԺՈՂՈՎԻ ՆԱԽԱԳԱՀ

պարոն ԳԱԼՈՒՍՏ ՍԱՀԱԿՅԱՆԻՆ

Հարգելի պարոն Սահակյան

Ձեզ ենք ներկայացնում Հայաստանի Հանրապետության կառավարության եզրակա-

ցությունը Հայաստանի Հանրապետության Ազգային ժողովի պատգամավոր Տիգրան Ուրի-

խանյանի՝ օրենսդրական նախաձեռնության կարգով ներկայացրած «Թմրամիջոցների և

հոգեմետ (հոգեներգործուն) նյութերի մասին» Հայաստանի Հանրապետության օրենքում

լրացում կատարելու մասին», «Հայաստանի Հանրապետության քրեական օրենսգրքում

փոփոխություններ կատարելու մասին» և «Վարչական իրավախախտումների վերաբերյալ

Հայաստանի Հանրապետության օրենսգրքում փոփոխություններ կատարելու մասին»

Հայաստանի Հանրապետության օրենքների նախագծերի փաթեթի (Պ-828-22.06.2015-ՊԻ-

010/0,Պ-8281-22.06.2015-ՊԻ-010/0 ևՊ-8282-22.06.2015-ՊԻ-010/0) վերաբերյալ:

Ներկայացված նախագծերի փաթեթով նախատեսվում է ուժը կորցրած ճանաչել

թմրամիջոցների և հոգեմետ (հոգեներգործուն) նյութերի, դրանց պրեկուրսորների,

թունավոր նյութերի, խիստ ներգործող նյութերի, մշակումն արգելված թմրամիջոցներ,

հոգեմետ (հոգեներգործուն), խիստ ներգործող կամ թունավոր նյութեր պարունակող

բույսերի մանր, զգալի, խոշոր և առանձնապես խոշոր չափերը սահմանող համապա-



AJV-41-07_2015-09-10_01d10.1d15527-15_2015-09-10_190B439

2

տասխան օրենքների հավելվածները և դրանք սահմանել Հայաստանի Հանրապետու-

թյան կառավարության որոշմամբ:

Գործող իրավակարգավորմամբ նշված նյութերի չափերը սահմանված են Հայաս-

տանի Հանրապետության քրեական օրենսգրքով և Վարչական իրավախախտումների

վերաբերյալ Հայաստանի Հանրապետության օրենսգրքով, իսկ դրանց ցանկերը սահ-

մանված են Հայաստանի Հանրապետության կառավարության 2003 թվականի օգոս-

տոսի 21-ի N 1129-Ն որոշմամբ:

Ներկայում Հայաստանի Հանրապետության կառավարությանն առընթեր Հայաս-

տանի Հանրապետության ոստիկանության կողմից մշակվել է «Հայաստանի Հանրապե-

տության քրեական օրենսգրքում փոփոխություններ և լրացումներ կատարելու մասին» և

«Վարչական իրավախախտումների վերաբերյալ Հայաստանի Հանրապետության

օրենսգրքում փոփոխություններ և լրացումներ կատարելու մասին» Հայաստանի Հան-

րապետության օրենքների նախագծերի փաթեթ, որի կարգավորման առարկան նույնն է,

ինչ որ ներկայացված օրենքների նախագծերի փաթեթինն է: Առաջիկայում նշված

նախագծերի փաթեթը կներկայացվի Հայաստանի Հանրապետության կառավարության

քննարկմանը:

Ելնելով շարադրվածից՝ Հայաստանի Հանրապետության կառավարությունը, ողջու-

նելով օրենքի նախագծի հեղինակի նպատակադրումը, օրենքի նախագծի հեղինակին

առաջարկում է առայժմ ձեռնպահ մնալ ներկայացված օրենքների նախագծերի փաթեթի

քննարկումից և դրան անդրադառնալ առաջիկայում՝ Հայաստանի Հանրապետության կառա-

վարության օրենսդրական նախաձեռնության կարգով Հայաստանի Հանրապետության

Ազգային ժողովի քննարկմանը ներկայացվելիք՝ նշված օրենսդրական նախաձեռնության

քննարկման շրջանակներում՝ նախագծերի փաթեթների միավորման նպատակով:

Միաժամանակ հայտնում ենք, որ, ներկայացված օրենքների նախագծերի փաթեթը

Հայաստանի Հանրապետության Ազգային ժողովում քննարկելիս, հարակից զեկուցմամբ

հանդես կգա Հայաստանի Հանրապետության ոստիկանության պետի տեղակալ Վարդան

Եղիազարյանը:

Կից ներկայացվում են օրենքների նախագծերի կարգավորման ազդեցության

գնահատման եզրակացությունները:

Հարգանքով`
ՀՈՎԻԿ ԱԲՐԱՀԱՄՅԱՆ



AJV-41-07_2015-09-10_01d10.1d15527-15_2015-09-10_190B439

4

ԵԶՐԱԿԱՑՈՒԹՅՈՒՆ

ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ

«Թմրամիջոցների և հոգեմետ (հոգեներգործուն) նյութերի մասին» Հայաստանի
Հանրապետության օրենքում լրացում կատարելու մասին», «Հայաստանի Հանրապետության

քրեական օրենսգրքում փոփոխություններ կատարելու մասին», «Վարչական
իրավախախտումների վերաբերյալ Հայաստանի Հանրապետության օրենսգրքում

փոփոխություններ կատարելու մասին» Հայաստանի Հանրապետության օրենքների
նախագծերի ընդունման դեպքում

«Թմրամիջոցների և հոգեմետ (հոգեներգործուն) նյութերի մասին» Հայաստանի

Հանրապետության օրենքում լրացում կատարելու մասին», «Հայաստանի Հանրապետության

քրեական օրենսգրքում փոփոխություններ կատարելու մասին», «Վարչական

իրավախախտումների վերաբերյալ Հայաստանի Հանրապետության օրենսգրքում

փոփոխություններ կատարելու մասին» Հայաստանի Հանրապետության օրենքների նախագծերի

ընդունումն առողջապահության բնագավառի վրա ազդեցություն չի ունենա:

ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ

ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ

«Թմրամիջոցների և հոգեմետ (հոգեներգործուն) նյութերի մասին» Հայաստանի
Հանրապետության օրենքում լրացում կատարելու մասին», «Հայաստանի Հանրապետության

քրեական օրենսգրքում փոփոխություններ կատարելու մասին» և «Վարչական
իրավախախտումների վերաբերյալ Հայաստանի Հանրապետության օրենսգրքում

փոփոխություններ կատարելու մասին» Հայաստանի Հանրապետության օրենքների
նախագծերի վերաբերյալ

«Թմրամիջոցների և հոգեմետ (հոգեներգործուն) նյութերի մասին» Հայաստանի

Հանրապետության օրենքում լրացում կատարելու մասին», «Հայաստանի Հանրապետության

քրեական օրենսգրքում փոփոխություններ կատարելու մասին» և «Վարչական

իրավախախտումների վերաբերյալ Հայաստանի Հանրապետության օրենսգրքում

փոփոխություններ կատարելու մասին» Հայաստանի Հանրապետության օրենքների նախագծերն

իրենց մեջ  Հայաստանի Հանրապետության կառավարության 2009 թվականի հոկտեմբերի 22-ի

«Նորմատիվ իրավական ակտերի նախագծերի հակակոռուպցիոն բնագավառում կարգավորման

ազդեցության գնահատման իրականացման կարգը հաստատելու մասին» թիվ 1205-Ն որոշմամբ

հաստատված Կարգի 9-րդ կետով նախատեսված որևէ կոռուպցիոն գործոն չեն պարունակում:

ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ

<<Թմրամիջոցների և հոգեմետ (հոգեներգործուն) նյութերի մասին>> Հայաստանի
Հանրապետության օրենքում լրացում կատարելու մասին>>, <<Հայաստանի

Հանրապետության քրեական օրենսգրքում փոփոխություններ կատարելու մասին>> և
<<Վարչական իրավախախտումների վերաբերյալ Հայաստանի Հանրապետության

օրենսգրքում փոփոխություններ կատարելու մասին>> Հայաստանի
Հանրապետության օրենքների նախագծերի բնապահպանության բնագավառում

կարգավորման

1. <<Թմրամիջոցների և հոգեմետ (հոգեներգործուն) նյութերի մասին>> Հայաստանի
Հանրապետության օրենքում լրացում կատարելու մասին>>, <<Հայաստանի
Հանրապետության քրեական օրենսգրքում փոփոխություններ կատարելու մասին>> և
<<Վարչական իրավախախտումների վերաբերյալ Հայաստանի Հանրապետության
օրենսգրքում փոփոխություններ կատարելու մասին>> Հայաստանի Հանրապետության
օրենքների նախագծերի (այսուհետ` Նախագծեր) ընդունման արդյունքում շրջակա
միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և
կենդանական աշխարհի, հատուկ պահպանվող տարածքների վրա բացասական
հետևանքներ չեն առաջանա:

2. Նախագծերի չընդունման դեպքում շրջակա միջավայրի oբյեկտների վրա
բացասական հետևանքներ չեն առաջանա:

3. Նախագծերը բնապահպանության ոլորտին առնչվում են մասնակիորեն, սակայն այդ
ոլորտը կանոնակարգող իրավական ակտերով ամրագրված uկզբունքներին և պահանջներին չեն
հակասում:
Օրենքների նախագծերի կիրարկման արդյունքում բնապահպանության բնագավառում
կանխատեuվող հետևանքների գնահատման և վարվող քաղաքականության համեմատական
վիճակագրական վերլուծություններ կատարելու անհրաժեշտությունը բացակայում է:

Եզրակացություն

«Թմրամիջոցների և հոգեմետ (հոգեներգործուն) նյութերի մասին» Հայաստանի
Հանրապետության օրենքում լրացում կատարելու մասին», «Հայաստանի Հանրապետության

քրեական օրենսգրքում փոփոխություններ կատարելու մասին» և «Վարչական
իրավախախտումների վերաբերյալ Հայաստանի Հանրապետության օրենսգրքում
փոփոխություններ կատարելու մասին» ՀՀ օրենքների նախագծերի վերաբերյալ

սոցիալական պաշտպանության ոլորտում կարգավորման ազդեցության գնահատման

«Թմրամիջոցների և հոգեմետ (հոգեներգործուն) նյութերի մասին» Հայաստանի
Հանրապետության օրենքում լրացում կատարելու մասին», «Հայաստանի Հանրապետության
քրեական օրենսգրքում փոփոխություններ կատարելու մասին» և «Վարչական
իրավախախտումների վերաբերյալ Հայաստանի Հանրապետության օրենսգրքում
փոփոխություններ կատարելու մասին» ՀՀ օրենքների նախագծերի (այսուհետ` նախագծեր)
սոցիալական պաշտպանության ոլորտում կարգավորման ազդեցության գնահատումը կատարվել
է «Իրավական ակտերի մասին» ՀՀ օրենքի 27.1 հոդվածի և ՀՀ Կառավարության 2010 թվականի
հունվարի 14-ի թիվ 18-Ն որոշման համաձայն:

Նախագծերի սոցիալական պաշտպանության ոլորտում կարգավորման ազդեցության
գնահատումը կատարվել է սոցիալական պաշտպանության  ոլորտի և դրա առանձին
ենթաոլորտների իրավիճակի բնութագրիչների և դրանց ինդիկատորների հիման վրա:

Նախագծերը`
ա) ռազմավարական կարգավորման ազդեցության տեսանկյունից ունեն չեզոք

ազդեցություն.
բ) շահառուների վրա կարգավորման ազդեցության տեսանկյունից ունեն չեզոք

ազդեցություն:

ԵԶՐԱԿԱՑՈՒԹՅՈՒՆ
«Թմրամիջոցների և հոգեմետ (հոգեներգործուն) նյութերի մասին» Հայաստանի

Հանրապետության օրենքում լրացում կատարելու մասին», «Հայաստանի Հանրապետության
քրեական օրենսգրքում փոփոխություններ կատարելու մասին» և «Վարչական

իրավախախտումների վերաբերյալ Հայաստանի Հանրապետության օրենսգրքում
փոփոխություններ կատարելու մասին» ՀՀ օրենքների նախագծերի տնտեսական, այդ թվում`

փոքր և միջին ձեռնարկատիրության բնագավառում կարգավորման ազդեցության
գնահատման

«Թմրամիջոցների և հոգեմետ (հոգեներգործուն) նյութերի մասին» Հայաստանի

Հանրապետության օրենքում լրացում կատարելու մասին», «Հայաստանի Հանրապետության

քրեական օրենսգրքում փոփոխություններ կատարելու մասին» և «Վարչական

իրավախախտումների վերաբերյալ Հայաստանի Հանրապետության օրենսգրքում

փոփոխություններ կատարելու մասին» ՀՀ օրենքների նախագծերի (այսուհետ` Նախագիծ)

գործարար և ներդրումային միջավայրի վրա կարգավորման ազդեցության գնահատման

նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, որ Նախագծով առաջարկվում է ՀՀ

կառավարության որոշմամբ սահմանել ՀՀ-ում հսկման ենթակա թմրամիջոցների, հոգեմետ

(հոգեներգործուն) նյութերի և դրանց պրեկուրսորների չափաքանակները, այդ թվում` մանր,

զգալի, խոշոր և առանձնապես խոշոր չափերը, մշակումն արգելված` թմրանյութեր, հոգեմետ

(հոգեներգործուն) նյութեր պարունակող բույսերի զգալի և մանր չափերը, թունավոր նյութերի

ցանկը, խիստ ներգործող նյութերի խոշոր չափերը, մշակումն արգելված թմրամիջոցներ, հոգեմետ

(հոգեներգործուն) խիստ ներգործող կամ թունավոր նյութեր պարունակող բույսերի խոշոր և

առանձնապես խոշոր չափերը և Նախագծի ընդունման դեպքում, դրա կիրարկման արդյունքում

գործարար և ներդրումային միջավայրի վրա ազդեցություն չի նախատեսվում։

ԵԶՐԱԿԱՑՈՒԹՅՈՒՆ

«Թմրամիջոցների և հոգեմետ (հոգեներգործուն) նյութերի մասին» Հայաստանի
Հանրապետության օրենքում լրացում կատարելու մասին», «Հայաստանի Հանրապետության

քրեական օրենսգրքում փոփոխություններ կատարելու մասին» և «Վարչական
իրավախախտումների վերաբերյալ Հայաստանի Հանրապետության օրենսգրքում

փոփոխություններ կատարելու մասին» Հայաստանի Հանրապետության օրենքների
նախագծերի մրցակցության բնագավառում կարգավորման ազդեցության գնահատման

«Թմրամիջոցների և հոգեմետ (հոգեներգործուն) նյութերի մասին» Հայաստանի
Հանրապետության օրենքում լրացում կատարելու մասին», «Հայաստանի Հանրապետության
քրեական օրենսգրքում փոփոխություններ կատարելու մասին» և «Վարչական
իրավախախտումների վերաբերյալ Հայաստանի Հանրապետության օրենսգրքում
փոփոխություններ կատարելու մասին» Հայաստանի Հանրապետության օրենքների նախագծերի
(այսուհետ` Նախագծեր) ընդունմամբ` ՀՀ-ում հսկման ենթակա թմրամիջոցների, հոգեմետ
(հոգեներգործուն) նյութերի և դրանց պրեկուրսորների չափաքանակները, այդ թվում` մանր,
զգալի, խոշոր և առանձնապես խոշոր չափերը, մշակումն արգելված` թմրանյութեր, հոգեմետ
(հոգեներգործուն) նյութեր պարունակող բույսերի զգալի և մանր չափերը, թունավոր նյութերի
ցանկը, խիստ ներգործող նյութերի խոշոր չափերը, մշակումն արգելված թմրամիջոցներ,
հոգեմետ (հոգեներգործուն) խիստ ներգործող կամ թունավոր նյութեր պարունակող բույսերի
խոշոր և առանձնապես խոշոր չափաքանակները կսահմանվեն ՀՀ կառավարության որոշմամբ:

Նախագծերով կարգավորվող շրջանակներն առնչվում են թմրամիջոցների և հոգեմետ
(հոգեներգործուն) նյութերի ապրանքային շուկայի հետ, սակայն Նախագծերի ընդունմամբ նշված
շուկայում մրցակցային դաշտի վրա ազդեցություն լինել չի կարող:

Հիմք ընդունելով նախնական փուլի արդյունքները` կարգավորման ազդեցության գնահատման
աշխատանքները դադարեցվել են` արձանագրելով Նախագծերի ընդունմամբ մրցակցության
միջավայրի վրա ազդեցություն չհայտնաբերվելու եզրակացություն:

ԵԶՐԱԿԱՑՈՒԹՅՈՒՆ

«Թմրամիջոցների և հոգեմետ (հոգեներգործուն) նյութերի մասին Հայաստանի
Հանրապետության օրենքում լրացում կատարելու մասին», «Հայաստանի Հանրապե-

տության քրեական օրենսգրքում փոփոխություններ կատարելու մասին» և «Վարչական
իրավախախտումների վերաբերյալ Հայաստանի Հանրապետության օրենսգրքում փոփոխու-

թյուններ կատարելու մասին» ՀՀ օրենքների նախագծերի` բյուջետային բնագավառում
կարգավորման ազդեցության գնահատման

«Թմրամիջոցների և հոգեմետ (հոգեներգործուն) նյութերի մասին Հայաստանի Հանրա-

պետության օրենքում լրացում կատարելու մասին», «Հայաստանի Հանրապետության քրեական

օրենսգրքում փոփոխություններ կատարելու մասին» և «Վարչական իրավախախտումների

վերաբերյալ Հայաստանի Հանրապետության օրենսգրքում փոփոխություններ կատարելու մասին»

ՀՀ օրենքների նախագծերի ընդունումը ՀՀ պետական բյուջեի եկամուտների և ծախսերի վրա

կունենա չեզոք ազդեցություն:

ՆԱԽԱԳԻԾ
Պ-828-22.06.2015-ՊԻ-010/0

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ

«ԹՄՐԱՄԻՋՈՑՆԵՐԻ ԵՎ ՀՈԳԵՄԵՏ (ՀՈԳԵՆԵՐԳՈՐԾՈՒՆ) ՆՅՈՒԹԵՐԻ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հոդված 1. 2002 թվականի դեկտեմբերի 26-ին ընդունված «Թմրամիջոցների եւ հոգեմետ
(հոգեներգործուն) նյութերի մասին» ՀՀ օրենքի 4-րդ հոդվածի 1-ին մասը «պրեկուրսորների
կազմը (ցանկը)» բառերից հետո լրացնել հետեւյալ բովանդակությամբ.

«եւ չափաքանակները, այդ թվում` մանր, զգալի, խոշոր եւ առանձնապես խոշոր չափերը,
մշակումն արգելված` թմրանյութեր, հոգեմետ (հոգեներգործուն) նյութեր պարունակող բույսերի
զգալի եւ մանր չափերը, թունավոր նյութերի ցանկը, խիստ ներգործող նյութերի խոշոր չափերը,
մշակումն արգելված` թմրամիջոցներ, հոգեմետ (հոգեներգործուն), խիստ ներգործող կամ
թունավոր նյութեր պարունակող բույսերի խոշոր եւ առանձնապես խոշոր չափերը»:

Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող
տասներորդ օրը:

ՆԱԽԱԳԻԾ
Պ-8281-22.06.2015-ՊԻ-010/0

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ
ԿԱՏԱՐԵԼՈՒ ՄԱՍԻՆ

Հայաստանի ՀանրապետությանՀոդված 1. Հայաստանի Հանրապետության 2003 թվականի
ապրիլի 18-ի Քրեական օրենսգրքի (այսուհետ` Օրենսգիրք) 266-րդ հոդվածի 5-րդ մասում
«չափեր են համարվում սույն օրենսգրքի N 1 եւ N 4 հավելվածներով նախատեսված չափերը:»
բառերը փոխարինել «չափերը հաստատվում են Հայաստանի Հանրապետության
կառավարության կողմից:» բառերով:

Հոդված 2. Օրենսգիրքի 275-րդ հոդվածում`

1) 5-րդ մասը շարադրել հետեւյալ բովանդակությամբ.

«5. Թունավոր նյութերի ցանկը հաստատվում է Հայաստանի Հանրապետության կառավարության
կողմից: »,

2) 6-րդ մասը շարադրել հետեւյալ բովանդակությամբ.

«6. Խիստ ներգործող նյութերի խոշոր չափերը հաստատվում են Հայաստանի
Հանրապետության կառավարության կողմից:»:

Հոդված 3. Ուժը կորցրած ճանաչել օրենսգրքի 1-5-րդ հավելվածները:

Հոդված 4. Սույն օրենքն ուժի մեջ է մտնում պաշտոնական հրապարակման օրվան հաջորդող
տասներորդ օրը:

ՆԱԽԱԳԻԾ
Պ-8282-22.06.2015-ՊԻ-010/0

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ

ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հոդված 1. 1985 թվականի դեկտեմբերի 12-ին ընդունված «Վարչական իրավախախտումների
վերաբերյալ» ՀՀ օրենսգրքի (այսուհետ` Օրենսգիրք) 44.1 հոդվածի 3-րդ մասը շարադրել
հետեւյալ բովանդակությամբ.

«3. Թմրամիջոցների եւ հոգեմետ նյութերի մանր չափերը հաստատվում են Հայաստանի
Հանրապետության կառավարության կողմից:»:

Հոդված 2. Օրենսգիրքի 110.2 հոդվածում`

1) 1-ին մասում «Սույն օրենսգրքի 2-րդ հավելվածով նախատեսված» բառերը փոխարինել
«Հայաստանի Հանրապետության կառավարության կողմից հաստատված» բառերով,

2) 2-րդ մասում «Սույն օրենսգրքի 2-րդ հավելվածով նախատեսված» բառերը փոխարինել
«Հայաստանի Հանրապետության կառավարության կողմից հաստատված» բառերով,

3) 3-րդ մասը շարադրել հետեւյալ բովանդակությամբ.

«3. Մշակումն արգելված` թմրանյութեր, հոգեմետ (հոգեներգործուն) նյութեր պարունակող
բույսերի զգալի եւ մանր չափերը հաստատվում են Հայաստանի Հանրապետության
կառավարության կողմից:»:

Հոդված 3. Օրենսգրքի 1-ին եւ 2-րդ հավելվածները ճանաչել ուժը կորցրած:

Հոդված 4. Սույն օրենքն ուժի մեջ է մտնում պաշտոնական հրապարակման օրվան հաջորդող
տասներորդ օրը:

Հիմնավորում

ԹՄՐԱՄԻՋՈՑՆԵՐԻ ԵՎ ՀՈԳԵՄԵՏ (ՀՈԳԵՆԵՐԳՈՐԾՈՒՆ) ՆՅՈՒԹԵՐԻ ՄԱՍԻՆ ՀԱՅԱՍՏԱՆԻ
ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ, ՀԱՅԱՍՏԱՆԻ

ՀԱՆՐԱՊԵՏՈՒԹՅԱՆ ՔՐԵԱԿԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ
ՄԱՍԻՆ ԵՎ ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ

ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՆԱԽԱԳԾԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

Համաձայն «Թմրամիջոցների եւ հոգեմետ (հոգեներգործուն) նյութերի մասին» Հայաստանի
Հանրապետության գործող օրենքի Հայաստանի Հանրապետությունում հսկման ենթակա
թմրամիջոցների, հոգեմետ (հոգեներգործուն) նյութերի եւ դրանց պրեկուրսորների կազմը (ցանկը)
հաստատում է Հայաստանի Հանրապետության կառավարությունը, սակայն դրանց
չափաքանակները, այդ թվում` մանր, զգալի, խոշոր եւ առանձնապես խոշոր չափերը, մշակումն
արգելված` թմրանյութեր, հոգեմետ (հոգեներգործուն) նյութեր պարունակող բույսերի զգալի եւ
մանր չափերը, թունավոր նյութերի ցանկը, խիստ ներգործող նյութերի խոշոր չափերը, մշակումն
արգելված` թմրամիջոցներ, հոգեմետ (հոգեներգործուն), խիստ ներգործող կամ թունավոր նյութեր
պարունակող բույսերի խոշոր եւ առանձնապես խոշոր չափերը սահմանվում են «ՀՀ Քրեական
օրենսգրքի» եւ «Վարչական իրավախախտումների վերաբերյալ ՀՀ օրենսգրքի
համապատասխան հավելվածներով: Ուսումնասիրությունները ցույց են տալիս,
որհավելվածներում եւ ցանկերում կան նյութերի որոշակի անհամապատասխանություններ,
բացթողումներ, բացի այդ թմրամիջոցների, հոգեմետ (հոգներգործուն) նյութերի իրացման եւ
տարածման մեջ շահագրգիռ անձինք կարողանում են շատ արագ փոփոխել դրանց քիմիական
բանաձեւերը,սակայն փոփոխությունները համապատասխան օրենքներում կատարելը տեւում է 1
ամսից մինչեւ 1 տարի եւ ավելի, դրանով իսկ հնարավորություն ընձեռելով խուսափել վարչական
եւ քրեական պատասխանատվությունից, քանզի միայն Կառավարության որոշումով ցանկի մեջ
ընդգրկված լինելը բավարար հիմք չէ վարչական եւ քրեական պատասխանատվության
ենթարկելու համար: Ուստի սույն նախագծերով առաջարկվում է ՀՀ Կառավարության որոշման
տիրույթ տեղափոխել նաեւ տվյալ նյութերի չափաքանակների սահմանումը, որպեսզի հնարավոր
լինի առավել օպերատիվ արձագանքել կատարվող փոփոխություններին:


